Canna catch me!

Dey wir a peerie stirleen

at sat up in a tree

an whistled ta da peerie whalp

‘Canna catch me.’

‘Why wid I want tae?’

Said da peerie dug

An set him doon apo da green

An scratched ahint his lug.

‘Hmph’ said da stirleen

Sittin ida tree

’I wiss at I could fin some ean

Ta come an play wi me.’

Da cat stack oot her crammicks

An winkit a laamer ee.

‘A’m feelin kinda hungry

But A’ll come an play wi dee.

‘We could play a game o pickie

If du cam doon fae yon tree.

A’m da fastest thing apo fower legs,

Du’ll never catch me.’

‘Bide whaar du is!’ screiched mam-bird.

‘She’s nae freend ta dee.

She’d glaep dee in a meenit. 

Bide du here wi me!’

She brocht him lovely juicy wirms

An he bed safe ida tree

An played wi idder peerie birds

Till he wis lairned ta flee.

Wirds:

dey wir

there was

stirleen

starling

whalp


puppy

set him doon
sat down

apo


upon

ean


one

stack oot

stuck oot

crammicks

cat’s claws

laamer

amber-coloured

ee


eye

pickie


‘catch’

bide


stay

screiched

screeched

glaep


gobble up

Grammar point:

1.
Till he wis lairned

till he had learned.

Past tenses in Shetland dialect are commonly made with the verb ‘to be’ not ‘to have’.

2. 
Bide du here.

Just you stay here!

Adding an extra ‘du’ like this makes a Shetland command more emphatic. 

‘You’ (plural) can be used in the same way, e.g.

Geng you hame.

Just go home!

♫ LISTEN TO THIS ON THE CRAIGSAET CD!
